
Talamdan sa 
Mga Mensahe alang sa Full-time Training 

sa Spring Term sa 2023 
------------------------------------------ 
LINANGKOB NGA HISGOTANAN: 

ANG MAHINUNGDANONG MGA PUNTO SA KAMATUORAN SA MGA SULAT NI PABLO 
 

Mensahe 10 

Masama sa Dagway sa Panganayng Anak  

Basahong Kasulatan: Rom. 1:3-4; 8:2, 14, 19, 26-29; Heb. 2:10, 12b 

I. Ang pagkabanhaw ni Cristo mao ang pagkahimugso Niya isip panganayng Anak sa Dios—Rom. 

1:3-4; 8:29: 

A. Gipanganak sa Dios si Cristo sa Iyang pagkabanhaw aron mahimong panganayng Anak sa Dios sa 

daghang magsoon—v. 29: 

1. Bugtong Anak sa Dios si Cristo sukad sa eternidad—Juan 1:18; 3:16. 

2. Pinaagi sa pagpakatawo gisul-ob sa bugtong Anak sa Dios ang pagkatawo ug nahimong Dios-

tawo. 

3. Human sa pagpakatawo ug pinaagi sa pagkabanhaw gipanganak Siya sa Dios diha sa Iyang 

pagkatawo aron mahimong panganayng Anak sa Dios—Heb. 1:6; Rom. 8:29; itandi sa Sal. 2:7; 

Buh. 13:33. 

B. Ang pulong panganay nagpakita nga dugang sa panganayng Anak sa Dios duna pa unyay ubang mga 

anak: 

1. Pinaagi sa pagkabanhaw ni Cristo gipanganak Siya aron mahimong panganayng Anak, ug sa 

samang higayon gipanganak ang tanang magtutuo Niya aron mahimong mga igsoon ni Cristo 

ug daghang anak sa Dios—Juan 20:17; 1 Ped. 1:3. 

2. Naghisgot ang Mga Hebreohanon 2:10 sa daghang anak, ug ang Roma 8:29, sa daghang mag-

soon. 

3. Isip mga magtutuo ni Cristo, mga anak sa Dios tang tanan ug mga igsoon sa panganayng Anak. 

4. Dunay pagkadios ug pagkatawo ang Panganay, ug kita, nga mga magtutuo Niya, dunay tawha-

nong kinaiya ug diosnong kinaiya sab—2 Ped. 1:4. 

II. Sa nilabayng eternidad gitudlo na tang daan sa Dios nga masama sa dagway sa Iyang Anak, aron 

mahimo Siyang Panganay sa daghang magsoon—Rom. 8:29: 

A. Sa wala pa matukod ang kalibotan, gitudlo na tang daan sa Dios nga masama sa dagway sa Iyang 

Anak; nagpasabot kini nga palad nato nga masama sa Iyang dagway—v. 29; Efe. 1:5. 

B. Naglambigit ang pagkatransporma og pagkausab sa porma, samtang naglambigit ang pagpasama sa 

dagway sa pagporma niini sa usa ka dagway—sa dagway ni Cristo nga panganayng Anak sa Dios—

2 Cor. 3:18; Rom. 8:29. 

C. Kanang ipasama sa dagway sa panganayng Anak sa Dios pagkaluwas man diha sa kinabuhi ni Cristo 

gikan sa pagkasama-sa-kaugalingon, sa ato pa, gikan sa pagpadayag, sa panagway, sa kaugalingon—

5:10b; Mat. 16:23-24.  

D. Inigkaluwas na nato sa pagkasama-sa-kaugalingon ug hingpit nang masama sa dagway ni Cristo nga 

panganayng Anak sa Dios, mahimo na tang mga anak sa Dios sa realidad, ug magkadagway na sa 

mga anak sa Dios sa tanang aspeto—Heb. 2:10. 

E. Ang buhat sa balaod sa Espiritu sa kinabuhi paghulma, pagpasama, man kanato sa dagway ni Cristo 

nga panganayng Anak sa Dios—Rom. 8:2, 29: 

1. Ang pagporma sa balaod sa Espiritu sa kinabuhi maoy kahulogan sa masama sa Roma 8:29. 

2. Ang balaod sa Espiritu sa kinabuhi ang nagdumala sa porma sa kinabuhi; kining nagpormang 

buhat sa balaod sa Espiritu sa kinabuhi nagkinahanglag pagtubo sa kinabuhi, kay mobuhat lang 

kini sa magtubo na ang kinabuhi—1 Cor. 3:6-7; Efe. 4:15; Col. 2:19. 

3. Sa magtubo ang diosnong kinabuhi sa sulod nato ug magtransporma nato, diha-dayong mo-

buhat ang balaod sa Espiritu sa kinabuhi aron ipasama ta sa dagway ni Cristo, nga panganayng 

Anak sa Dios—Rom. 8:2, 29: 

a. Naghimo natong hulad sa panganayng Anak sa Dios ang balaod sa Espiritu sa kinabuhi.  



b. Ang panganayng Anak sa Dios maoy sumbanan alang sa dinaghang paghulad sa daghang 

anak sa Dios, nga mao ang daghang igsoon Niya—vv. 14, 19, 29. 

c. Ang panganayng Anak sa Dios, nga sumbanang nagpuyo sa sulod, awtomatikong mobuhat 

sa sulod nato isip balaod sa Espiritu sa kinabuhi aron ipasama ta sa Iyang dagway—vv. 2, 

29. 

d. Sa kapulihay, tungod sa pagbuhat sa balaod sa Espiritu sa kinabuhi, mahimong hamtong 

nga mga anak sa Dios tang tanan, ug mabatonan sa Dios ang walay kataposang hiniusang 

pagpadayag Niya—Bug. 21:7, 10-11. 

III. Nangamuyo ang Espiritu alang nato, ug masigkatabang ang tanang butang alang nato aron 

masama ta sa dagway sa panganayng Anak—Rom. 8:26-29: 

A. Ang pagpangamuyo sa Espiritu dili labi gyong sumala sa kabubut-on sa Dios kondili sumala sa Dios 

mismo—vv. 26-27: 

1. Nangamuyo ang Espiritu alang nato aron hingpit tang masama sa dagway ni Cristo—vv. 27-29. 

2. Si Cristo ang sumbanan, ug nag-ampo ang Espiritu nga maghulma nato ning sumbanana, sa dag-

way sa panganayng Anak sa Dios, ang tanang mahitabo nato—v. 29. 

B. Isip resulta sa pagpangamuyo sa Espiritu, masigkatabang “ang tanang butang” alang sa ikaayo, sa 

ato pa, sa pagtuman sa tuyo sa Dios—vv. 26, 28: 

1. Ang masigkatabang nga pagbuhat sa tanang butang sa gawas nato magsunod gyod sa pag-agulo 

sa Espiritu sa sulod nato—vv. 27-28. 

2. Magbubuot ang Dios Amahan, nagpahaluna Siya sa tanan, ug nasayod unsay labing maayo para 

nato; gitubag Niya ang pagpangamuyo sa Espiritu sa paghimo sa tanang butang nga masigka-

tabang alang sa ikaayo—aron ikapasama ta sa dagway sa panganayng Anak sa Dios aron hini-

usang magpadayag sa Tulo-usang Dios—vv. 28-29. 

3. Kinahanglan makaamgo ta nga ang hinungdan nga moagi tag mga pag-antos kay duna may tuyo 

ang Dios ug ang atong mga pag-antos mao ang “tanang butang” nga masigkatabang aron matu-

man kining tuyoa—v. 18. 

4. Matod pa sa unod sa basahon, ang ikaayo nga gihisgotan sa versiculo 28 nagpasabot sa pagka-

sama nato sa dagway ni Cristo nga panganayng Anak sa Dios sa versiculo 29.  

5. Wala ta sa kaugalingon natong mga kamot kondili naa sa mga kamot sa Ginoo, gibutang ta Niya 

sa kahikayan nga magtuman sa Iyang tuyo sa pagpasama kanato; kadtong nakaamgo nga naa 

sila sa kahikayan sa tuyo sa Dios duna gyoy tinuod nga kalinaw—Juan 10:28-29; Rom. 8:28-29; 

15:33; 16:20. 

C. Gitawag ta sa Dios sa tuyo nga ipasama ta sa dagway sa Iyang Anak, ug ang paagi sa pagbulig nato 

sa Dios sa Iyang tuyo paghigugma man Kaniya—8:28-29: 

1. Ang paghigugma nato sa Dios pagbulig man nato Niya, ug ang pagbulig nato Niya paghatag man 

Kaniyag higayon nga makabuhat sa Iyang tuyo dinhi nato ug uban nato—Mar. 12:30. 

2. Kon nahigugma ta sa Dios, masigkatabang ang tanang butang alang sa ikaayo nato, sa ato pa, 

aron masama ta—Rom. 8:29. 

3. Ikaayo ba o kapildihan alang nato ang tanang butang nag-agad sa paghigugma nato sa Dios; ang 

sekreto mao ang paghigugma nato Niya— v. 28; 1 Cor. 2:9. 

IV. “Diha sa iglesia moawit Kog mga alawiton sa pagdayeg Kanimo”—Heb. 2:12b: 

A. Kini ang pagdayeg sa panganayng Anak sa Amahan sulod sa mga anak sa Amahan diha sa mga 

tigom sa iglesia. 

B. Magkatigom ngani ta, nga daghang anak sa Dios, ingon nga iglesia ug magdayeg sa Amahan, mag-

dayeg sa Amahan ang panganayng Anak sa pagdayeg nato—v. 12b: 

1. Dili kay maglain Siyag dayeg sa Amahan nga Siya ra; magdayeg hinuon Siya sa sulod nato ug 

uban nato pinaagi sa atong pagdayeg—13:15 

2. Sa atong pag-awit, mag-awit si Cristo, nga panganayng Anak, og mga alawiton sa pagdayeg sa 

Amahan—2:12b. 

 

 

 

 

 © 2023 Living Stream Ministry 

 


